
Шиносои  бо  хоҷагиҳои
шолипарвар
Шиносои бо хоҷагиҳои шолипарвар

Санаи 13 декабри соли ҷорӣ ҳайати гурӯҳи корӣ ҷиҳати шиносоӣ
аз  фаъолияти  хоҷагиҳои  деҳқонии  шолипарвар  ва  боздид  аз
корхонаи  коркард  ва  ғанигардонии  маҳсулоти  хурокворӣ  ба
вилояти Пангасинан софари корӣ анҷом доданд.

Дар рафти сафар ҳайати кориро роҳбарони хоҷагиҳои деҳқонӣ бо
самимияти хосса истиқбол намуда, оид ба шароити обу иқлим,
агротехникаи  парвариши  зироатҳои  кишоварзӣ,  истифодаи
самараноки  заминҳо,  истеҳсоли  навъҳои  ба  шароити  маҳал
мутобиқ, коркарди маҳсулот ва харидори аз ҷониби кооперативҳои
тиҷоратӣ суҳбати ошкоро намуда, доир ба офатҳои табии, ки
ҳамасола то 25 маротиба дар Ҷумҳурии Филипин рух медиҳанд
нигаронии зиёд намуданд.

Роҳбарони хоҷагиҳои деҳқонӣ иброз доштанд, ки аз ҳар гектар
замин  соле  ду  маротиба  ҳосили  хуб  ба  даст  оварда,  ба
кооперативҳои  коркарди  шолӣ  мефурушанд.  Дар  рафти  мулоқот
тарафҳо  оид  ба  навъҳои  шолӣ  ва  тарзу  усули  парвариши  он
мубодилаи  афкор  намуданд.  Роҳбарони  хоҷагиҳои  деҳқонӣ  аз
ҳузури меҳмонон хушҳол гардида, барои тавсияҳои судманди онҳо
ҷиҳати  баланд  бардоштани  ҳосилнокии  зироатҳои  кишоварзӣ
(махсусан шолӣ) изҳори сипос карданд.

Баъдан дар нимаи дуюми рӯз ҳайати корӣ аз корхонаи коркард ва
ғанигардонии маҳсулоти хурокворӣ дидан намуда, барои фаъолияти
пурсамари он баҳои баланд доданд.

Ҳамчунин роҳбари корхона роҷеъ ба фаъолияти корхона маърузаи
муфассалро  пешкаши  меҳмонон  намуд.  Корхонаи  мазкур  бо
таҷҳизотҳои  наву  замонавӣ  муҷаҳҳаз  гардонида  шуда,  барои
истеҳсоли  маҳсулоти  босифат  ва  ғанигардонидашуда  фаъолияти
пурсамарро  ба  роҳ  мондааст.  Маҳсулоти  истеҳсолменамудаи

корхона бештар ба содирот нигаронида шуда, танҳо 10% -и он дар
дохили  кишвар  фурӯхта  мешавад.  Корхона  аслан  ба  истеҳсоли
маҳсулоти  гуногуни  ғизои  тару  тозаи  табиӣ  бо  истифодаи
микронутриентҳо барои кўдакон, занҳои ҳомила ва бемор (анемия)
сару кор дошта, ашёи хомро аз хоҷагиҳои гирду атрофи ноҳия
дастрас мекунад.

 



Конфуронси  илмию  амалӣ  дар
мавзӯи  “Истеҳсол  ва
ғанигардонии  биринҷ  бо
микронутриентҳо”
Конфуронси илмию амалӣ дар мавзӯи “Истеҳсол ва ғанигардонии
биринҷ бо микронутриентҳо”

Дар рӯзи дуюми сафари корӣ санаи 12 декабри соли ҷорӣ дар
толори васеъи меҳмонхонаи Makati конфуронси илмию амалӣ дар
мавзӯи “Истеҳсол ва ғанигардонии биринҷ бо микронутриентҳо” аз
тарафи коршиносон баргузор гардид.

Дар кори конфуронс вобаста ба мавзӯи мазкур коршиносон ва
намояндагони дафтари Барномаи озуқавории ҷаҳонӣ (БОҶ), Идораи
миллии  озуқавории  раёсати  кишоварзӣ,  Институти  тадқиқотии
илмии ғизои раёсати илм ва технологияи озуқаворӣ ва мушовирони
байналмилалӣ иштирок ва суханронӣ намуданд.

Ҷаласаи мазкурро бо сухани ифтитоҳӣ роҳбари дафтари БОҶ Депоян
Бхатаҷария оғоз намуда, иштирокчиён ва меҳмонони ҳузурдоштаро
хайрамақдам  намуд.  Сипас  мушовир  доир  ба  ғанигардонии
маҳсулоти хурокворӣ Гектор Маглаланг оид ба “Нақшаи раванди
ғанигардонии  маҳсулоти  хурокворӣ  барои  солҳои  2023-2028”
ахбороти муфассал пешниҳод намуд. Ӯ ҳамчунин иброз дошт, ки аз
соли  1992  оғози  ин  раванд  дар  Ҷумҳурии  Филипин  дар  асосӣ
тадқиқотҳои пажӯҳишгоҳҳои масъул ба роҳ монда шуда, то ин
давра барои пешгирӣ намудани бемориҳои вобаста ба норасогии
микронутриентҳо  ва  ташаккули  тарзи  ҳаёти  солим  мусоидат
менамояд.

Дар ин самт санади ҳуқуқӣ №11037 аз соли 2000 қабул гардида,
барои пешбурди сиёсати ин самт ва ҳатмикунонии сертификатсияи
он,  талаботҳоро  муқарар  намудааст.  Истифодаи  витамину
минералҳои лозима танҳо баъд аз гузаронидани тадқиқотҳо аз

ҷониби  пажуҳишгоҳҳои  дахлдор  дар  маҳсулотҳои  ихтиёран
ѓанигардонидашаванда  (маҳсулоти  макаронӣ,  снекҳо,  гушт  ва
маҳсулоти баҳрӣ) аз тарафи роҳбарони корхонаҳои истеҳсолӣ ба
роҳ монда мешаванд.

Тибқи нақша доир ба мавзӯҳои зикргардида хонум Карленет Сан
Валентин — роҳбари дафтари сиёсати барномаи БОҶ ва Карел Энн
Анҷелес — корманди масъули харид дар (БОҶ) маърӯзаҳо пешниҳод
намуданд.  Инчунин  аз  тарафи  хонум  Магдалина  Портиа  Кан  –
роҳбари  ширкати  хусусӣ  оид  ба  тадбиқи  иҷрои  нақшаи  ғизои
мактабӣ  маърӯза  пешниҳод  карда  шуд.  Ӯ  изҳор  намуд,  ки
маблағгузории ғизои мактабӣ аз тарафи Ҳукумати Филипин пардохт
карда  шуда,  таъмини  озуқаи  дар  ин  самт  пешбинигардида  аз
ҷониби ширкатҳои хусусӣ таъмин карда мешаванд.

Дар фарҷоми семинар аз тарафӣ чор ширкат, муаррифии коркарди
молу маҳсулоти ғанигардонидашуда, таҷҳизотҳо барои ғанигардонӣ
ба марази тамошо гузошта шуд.



 

Омӯзиши  таҷрибаи  Ҷумҳурии
Филипин  оид  ба  масъалаи
муҳимияти  ғанигардонии
маҳсулоти ғизоӣ
Омӯзиши таҷрибаи Ҷумҳурии Филипин оид ба масъалаи муҳимияти
ғанигардонии маҳсулоти ғизоӣ
Ҳайати гурӯҳи кории Ҷумҳурии Тоҷикистон бо мақсади омӯзиши
таҷрибаи  Ҷумҳурии  Филипин  оид  ба  масъалаи  муҳимияти
ғанигардонии маҳсулоти ғизоӣ, санаи 11 декабри соли ҷорӣ бо
роҳбари дафтари намояндагии Барномаи озуқавории ҷаҳонӣ (БОҶ)
дар Ҷумҳурии Филипин мулоқоти корӣ анҷом доданд.
Дар мулоқот оид ба масъалаи муҳимияти ғанигардонии маҳсулоти
хурокворӣ, тартиб додани ҳуҷҷатҳои меъёрии техникии раванди
технологӣ, гирифтани намунаҳои назоратӣ, риоя намудани сифати
маҳсулоти ғанигардонидашуда ва дигар роҳу усулҳои он мабодилаи
афгор сурат гирифт.

Сипас аз ҷониби масъулини дафтари намояндагии мазкур рунамо
(презентатсия) оид ба мавҷудияти санадҳои меъёрии ҳуқуқии дар
ин самт таълуқдошта ва инчунин сохторҳои масъул, аз ҷумла
Идораи  миллии  озуқавории  раёсати  кишоварзӣ  ва  Институти
тадқиқотии илмии ғизои раёсати илм ва технологияи озуқаворӣ,
ки  сиёсати  татбиқи  раванди  ғанигардониро  анҷом  медиҳанд
маълумот пешниҳод карда шуд.
Пас  аз  анҷоми  маърӯзаҳои  мақомотҳои  дар  болозикргардида
табодули  таҷрибаи  ин  давлат  мавриди  муҳокимаронии  вазорату
идораҳо қарор дода шуд. Маълум гардид, ки барои амалӣ намудани
раванди  ғанигардонӣ  доир  ба  интихоби  маҳсулот,  пешгирии
бемориҳо  вобаста  ба  норасоии  микронутриентҳо,  (мениралу
витамин)  гузаронидани  мониторингро  оид  ба  муайян  намудани
гурӯҳи бемориҳо маҳз Институти тадқиқотии илмии ғизои раёсати
илм ва технологияи озуқаворӣ анҷом медиҳад.
Аз  ҷониби  роҳбари  он  изҳор  гардид,  ки  маҳз  раванди
ғанигардонӣ,  метавонад  боиси  пешгирӣ  намудани  бемориҳои
вобаста ба норасогии микронутрентҳо гардад. Мувофиқи тадқиқоти
гузаронидаи ин марказ ва тибқи қонуни амалкунанда дар Ҷумҳурии
Филипин маҳсулотҳои зерин – биринҷ, равған, намак ва шакар ба
таври ҳатмӣ ғанӣ гардонида мешаванд.
Масъулияти  тадбиқи  раванди  ғанигардонии  маҳсулот  дар
корхонаҳои истеҳсолӣ бо анҷом додани корҳои профилактикӣ ва
омӯзиширо пажӯҳишгоҳи мазкур ба дӯш дорад.
Дар анҷоми мулоқоти корӣ барои рушди ҳамкориҳои минбаъда аз
ҷониби  гурӯҳи  корӣ  ба  роҳбарони  сохторҳои  мазкур  тӯҳфаҳои
хотиравӣ тақдим карда шуд.



 

Ҷаласа  оид  ба  таҳлил  ва
натиҷагирӣ  аз  рафти  татбиқи
лоиҳа
Ҷаласа оид ба таҳлил ва натиҷагирӣ аз рафти татбиқи лоиҳа

Дар  доираи  лоиҳаи  “Баланд  бардоштани  устувории  кишоварзӣ”
санаи  29  —  уми  ноябри  соли  ҷорӣ  дар  толори  васеъи  Бонки
умумиҷаҳонӣ бинои “Созидание” бо иштироки роҳбарияти Вазорати
молия,  Вазорати  кишоварзии  Ҷумҳурии  Тоҷикистон,  Бонки
умумиҷаҳонӣ ва Муассисаи давлатии “Рушди соҳибкорӣ дар соҳаи
кишоварзӣ” мулоқоти корӣ ҷиҳати натиҷагирӣ аз рафти татбиқи
лоиҳа сурат гирифт.

Дар мулоқот фаъолияти Муассисаи давлатии “Рушди соҳибкорӣ дар
соҳаи кишоварзӣ” мавриди таҳлилу баррасӣ қарор гирифта, иҷрои
саривақтии вазифаҳо ва фаъолияти лоиҳа аз ҷониби иштирокчиёни
ҷаласа қоноатбахш ҳисобида шуд.

Ҳамчунин барои бомувафақият ва самаранок амалӣ намудани лоиҳаи
мазкур машваратҳои судман аз ҷониби масъулин пешниҳод карда
шуд.

 

Тухмии  хушсифат  омили
серҳосилӣ
Тухмии хушсифат омили серҳосилӣ

Бо дастгирии Ҳукумати Ҷумҳурии Тоҷикистон соли ҷорӣ Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи  “Баланд  бардоштани  устувории  кишоварзӣ”  якқатор

тухмиҳои хушсифати дорои сетификатро аз хориҷ ба кишвар ворид
намуда,  барои  таъмини  амнияти  озуқаворӣ  ва  рушди  соҳаи
тухмипарварӣ  ба  хоҷагиҳои  тухмипарвар  ва  ниёзманд  тақсимот
намуд.

Тухмиҳои воридгардидаи зироатҳои кишоварзӣ гурӯҳи элита буда,
ба шароити иқлими Тоҷикистон мутобиқ аст.

Қобили зикр аст, ки дар соли 2023 Муассисаи давлатии “Рушди
соҳибкорӣ  дар  соҳаи  кишоварзи”  дар  доираи  лоиҳаи  “Баланд
бардоштани устувории кишоварзӣ” ба миқдорӣ 1180 тонна тухмии
зироатҳои кишоварзӣ аз қабилӣ тухмии пахта 150 тонна, картошка
530 тонна ва гандум 500 тоннаро ба ҷумҳурӣ ворид намуда, ба
хоҷагиҳои тухмипарвар тақсимот карда шуд.

Ҳамчунин аз ҳисоби маблағҳои иловагии муассиса 8 номгўи тухмии
зироатҳои кишоварзии гурӯҳи элита ва репродуксияи якумро аз
қабили гандум 550 тонна, картошка 1050 тонна, ҷуворимакка 100
тонна, зағери равғандиҳанда 58 тонна, пиёз 8,4 тонна, памидор
0,012 тонна, бодиринг 0,9 тонна ва нахӯд 96,8 тонна инчунин
дар қатори тухмиҳои зироатҳои кишоварзӣ нуриҳои минералӣ низ
ба миқдорӣ 5270 тонна аз он 2108 тонна нитроген 2108 тонна
фосфор  ва  1054  тонна  нуриҳои  калийгӣ  харидорӣ  намуда,  ба
хоҷагиҳои ниёзманд тақсим карда шуд.

Айни ҳол тибқи нақша танҳо тақсимоти тухмии картошка, нахӯд ва
зағери равғандиҳанда дар рўзҳои наздик ба анҷом мерасанд.



 

Таҳияи  “Нақшаи  омодагии
кишвар  ба  бӯҳрони  амнияти
озуқаворӣ”
Таҳияи “Нақшаи омодагии кишвар ба бӯҳрони амнияти озуқаворӣ”

Рӯзҳои 24-25 ноябри соли ҷорӣ дар толори осоишгоҳи Green Woob
House ҷаласаи дуюми гурӯҳи кории техникӣ чиҳати тайёр намудани
“Нақшаи омодагии кишвар ба бӯҳрони амнияти озуқаворӣ” баргузор
карда шуд.

Дар  гурӯҳи  кории  техникӣ  намояндагони  якқатор  вазорату
мақомотҳои  дахлдор  сафарбар  гардида,  бо  дарназардошти
мушкилоти  глобалӣ,  масъалаҳои  муҳими  экологӣ  ва  омилҳои
гуногуни ҷаҳони имрўза нақшаи ягона дар ҷумҳурӣ таҳия карда
мешавад.

Нақшаи мазкур фарогири ҳалли мушкилоти соҳаҳои муҳим буда, он
барои  бартараф  намудани  хавфҳои  бӯҳронӣ  дар  солҳои  оянда

пайваста хизмат мекунад.

Пас аз эътирофи нақшаи омодагии кишвар ба бӯҳрони амнияти
озуқаворӣ  амалҳои  саривақтии  муштараки  Ҳукумати  Ҷумҳурии
Тоҷикистон,  созмонҳои  башардӯстонаву  шарикони  рушдро  барои
пешгирӣ ва сабук кардани бӯҳрон пешниҳод мекунад.

 

Табрикоти  Директори  МД“Рушди
соҳибкорӣ  дар  соҳаи

кишоварзӣ”  ба  ифтихори  Рӯзи
Парчами  давлатии  Ҷумҳурии
Тоҷикистон
Табрикоти Директори МД“Рушди соҳибкорӣ дар соҳаи кишоварзӣ” ба
ифтихори Рӯзи Парчами давлатии Ҷумҳурии Тоҷикистон

Бо камоли шодмониву сарфарозӣ ҳамаи Шумо ҳамкорони гиромиқадро
ба ифтихори Рӯзи Парчами давлатии Ҷумҳурии Тоҷикистон сидқан
табрику муборакбод мегӯям.

Парчами давлатии Тоҷикистон дар баробари Нишон ва Суруди миллӣ
яке  аз  муқаддасот  ва  рамзҳои  асосӣ,  нишонаи  соҳибихтиёрии
давлат,  рамзи  Истиқлоли  давлатӣ,  дӯстиву  бародарии  мардуми
азизи  Тоҷикистон  ба  шумор  рафта,  беҳтарин  василаи  тарбияи
насли наврас дар рӯҳияи ифтихори миллӣ ва ҳифзи арзишҳои волои
таърихию фарҳангии миллати шарафманди Тоҷик ба ҳисоб меравад.

Парчами миллии мо таърихи ғанию рангини чандинҳазорсола дошта,
Тоҷикон ба ҳайси ворисони сарбаланди ориёини бузург дар воқеъ
яке аз парчамбардорони аввалини сайёра мебошанд.

Парчами  миллӣ  —  ливоест  парафшон  дар  самои  софу  беғубор,
муқаддасотест мояи ифтихори мо ва нишонест зебою беназир, ки
бо ҷолибият ва ҷаззобият дар ҷаҳон маъруф гаштааст.

Парчами  давлатии  Тоҷикистони  соҳибистиқлол  таҳти  сиёсати
пешгирифтаи  давлат  ва  Ҳукумати  Тоҷикистон  бо  роҳбарии
Асосгузори сулҳу ваҳдати миллӣ — Пешвои миллат, Президенти
Ҷумҳурии Тоҷикистон муҳтарам Эмомалӣ Раҳмон парафшонӣ намуда,
ҳамчун нишон аз Истиқлоли давлатӣ халқи Тоҷикистонро дар арсаи
байналмилалӣ муаррифӣ карда, дар бинои Созмони Милали Муттаҳид
ва  дигар  созмону  ташкилот  ва  муассисаҳои  бонуфузи  ҷаҳонию
минтақавӣ  дар  радифи  парчамҳои  дигар  давлатҳои  олам  аз
Тоҷикистони соҳибистиқлол хабар мерасонад.

Дар ин лаҳзаҳои фараҳбахш ҳамаи Шумо ва дар симои Шумо кулли
мардуми кишварро бо Рӯзи Парчами давлатии Ҷумҳурии Тоҷикистон
муборакбод гуфта, бароятон бахту иқболи баланд, сарбаландию
сарфарозӣ ва дар фаъолияти минбаъдаатон комёбиҳои беш аз пешро
орзумандам.

Мулоқоти  Миссияи  Бонки
Умумиҷаҳонӣ ҷиҳати натиҷагирӣ
аз рафти татбиқи лоиҳа
Мулоқоти Миссияи Бонки Умумиҷаҳонӣ ҷиҳати натиҷагирӣ аз рафти
татбиқи лоиҳа

Санаи 22 — уми ноябри соли ҷорӣ дар доираи лоиҳаи “Баланд
бардоштани устувории кишоварзӣ” ҳайати Миссияи Бонки ҷаҳонӣ бо
кормандони  Муассисаи  давлатии  “Рушди  соҳибкорӣ  дар  соҳаи
кишоварзӣ” мулоқоти корӣ анҷом доданд.

Дар  мулоқот  дастовардҳо  ва  рафти  корҳои  иҷрогардидаи
мутахассисони муассиса дар доираи лоиҳа мавриди баррасӣ қарор
гирифта, ҷиҳати иҷрои саривақтии ӯҳдадориҳо вазифаҳои мушаххас
гузошта шуд. Пас аз мавриди таҳлилу баррасӣ қарор гирифтани
татбиқи  лоиҳаи  “Баланд  бардоштани  устувории  кишоварзӣ”  аз
ҷониби  ҳайати  Миссияи  Бонки  ҷаҳонӣ  баҳри  самаранок  ва
саривақти  татбиқ  гардидани  фаъолиятҳои  лоиҳа  ба  роҳбарият,
мутахассисони  муассиса  ва  шарикони  корӣ  изҳори  сипос  баён
намуданд.

Ҳамзамон, нақшаи кории мушаххас то ба давраи миссияи навбатии
Бонки ҷаҳонӣ таҳия гардида, ҷиҳати амалӣ намудани он вазифа ва
супоришҳои мушаххас муқарар карда шуд.

